
SA MINIERA DE INGURTOSU – parti 5 

MUSTRA  ENTOMOLÒGICA 

 

 

Sa Mustra Entomològica s’agatat intru de una passilada didàtica in su territòriu mineràriu, e 
ammostat su ligòngiu chi de tempus meda pònniri impari s’òmini e is babballotis e pònniri in relata 
s’arrolu de custus animaleddus in sa natura fintzas cun is atividadis umanas, cumpresa s’atividadi 
minerària. 

Sa punna est cussa de marcai su valori ecològicu de is babballotis in unu territòriu chi bolit fabricai 
su benidori suu asua de s’ambienti e de su paesàgiu mineràriu. 

In sa mustra ddoi funt taulas chi ammostant babballotis diferentis, e est fata a manera chi si 
potzat fai una passillada de imparu e curiosidadi. 

Su tretu de s’espositzioni est simpli a cumprendi, puru po is prus pitius, e dd’ant fata sighendu su 
filu chi bandat de su mundu de is òminis a cussu de is babballotis, contendu sa relata intra custus 
duus mundus, e pighendu a cunsideru, a manera particulari, s’ambienti, s’economia e su svilupu 
sustenìbili, proponendu unu cunfrontu intra de su traballu de is òminis e cussu de is babballotis, 
chi bortas meda s’assimbillant. 

Sa mustra cumprendit: sa stòria de is abiàrgius in Sardigna, un’arregorta de babballotis e sa 
Mustra de sa stòria de sa seda in Sardigna.  

 


